
					ఈ పుట అచ్చుదిద్దబడ్డది
-: తత్త్వమసి యనేశక్తి లక్షణము :-

78. సీ. మఱియు సృష్టికి పూర్వమందు ద్వితీయమై

నామరూపక్రియ లేమిలేక

యేకమై యచలమై యేదియుండునొ యది

తత్పదలష్యతాత్పర్య మిదియుఁ

దనవివేకమున సాధనచతుష్టయములు

గల్గినపూర్ణాధికారియందు

ధీమనోచిత్తదిదేహేంద్రియముల క

తీతమై సాక్షియై తేజరిల్లు

గీ. నదియు త్వంపదలక్ష్యార్థ మనఁగ నొప్పు

నసిపదార్థంబు నీరెంటి నైక్యమధిప

రమ్యగుణధామ భద్రాద్రిరామ సత్య

కామ కరుణాలలామ లోకాభిరామ.


-: అయమాత్మశక్తి యను బ్రహ్మలక్షణము :-

79. సీ. స్వచ్ఛమై సత్యమై స్వప్రకాశంబునై

యుపరోక్షమై సదా యమల మగుచు

నాద్యాంతరహితమై యచలమై నిత్యమై

శుద్ధమై బుద్ధమై సిద్ధ మగుచు

నిర్వ్యాజియైనట్టి నిర్గుణంబయి యాత్మ

పదమునకు లక్ష్య తాత్పర్య మిదియు

ప్రతిలేనిదై నిరుపద్రవంబై స్వతః

పరిపూర్ణమైనట్టి బయలు నగుచు

గీ. జగదధిష్ఠానమై చరాచరములందు

బాధితము లేక యున్నదే బ్రహ్మమగుచు

రమ్యగుణధామ భద్రాద్రిరామ సత్య

కామ కరుణాలలామ లోకాభిరామ.

		 ఈ పేజీలో చివరి మార్పు 29 ఏప్రిల్ 2020న 05:12కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

